
EHUko irakasle batek Google
erakundearen ikerketa sarietako bat
lortu du

REUTERS

Eneko Agirrek, Euskal Herriko Unibertsitateko Informatika Fakultateko
irakasleak, HiTZ ikerketa zentroko zuzendari eta Ixa ikerketa taldeko
kideak urtero ematen diren Google Faculty Research Awards ikerketa
arloko sarietako bat jaso du. Sariak 70.000 dolar ditu eta 'Conversational
Question Answering agents that learn after deployment' izeneko
proiektua �nantzatuko dute, erabiltzaileekin elkarreragiten duten
bitartean ikasteko gai izango diren elkarrizketa sistemak garatzeko.

Aitor Soroa eta Gorka Azkune irakasleen, Arantxa Otegi ikertzailearen,
Jon Ander Campos doktoretza ikaslearen, Aitor Agirre masterreko
ikaslearen eta Eduardo Vallejo graduko ikaslearen laguntza izan du
Agirrek bere azterketan, EHUk jakinarazi duenez.

Google erakundeak 11 sari eman ditu lengoaiaren prozesamenduaren
arloan. Guztira, 50 herrialdetako 330 unibertsitatek bidalitako 150
proposamen saritu ditu (Inteligentzia Arti�zialaren arloko 18 arlotako
917 hautagai). Soilik %25 AEBetatik kanpoko unibertsitateetakoak izan
dira, eta hizkuntza naturalaren prozesamenduaren kasuan sari bakarra
dago Europan. Eneko Agirre saria hirutan lortu duen ikertzaile
bakanetakoa da.

EHUtik azaldu dutenez, gaur egun Interneten dagoen informaziora
Google edo Bing moduko bilatzaileen bidez sartzen da, eta bilatzen
diren dokumentu garrantzitsuak itzultzen dituzte. Hori aldatzen ari da,
ahotsa ulertzen duten laguntzaile birtualen garapenari esker -Siri, Alexa
edo Google Assistant, besteak beste-. Laguntzaile horiek azkar ari dira
jendarteratzen, dela mugikorren bidez, dela Amazon Echo edo Google
Home bezalako bozgorailu adimendunen bidez, eta makinekin
komunikatzeko dagoen modua aldatzen ari dira.

Horrela, gaur egun, elkarrizketa bidez erabil daitezkeen gero eta aplikazio
gehiago baina mugatuak daude, neurri batean, makinek ez dutelako
hizkuntzaren konplexutasuna ulertzen eta hizkuntzaren
anbiguotasunean erraz galtzen direlako. Sistema horiek laborategian
entrenatzen dira, eta haien kalitatea nahikoa denean erabiltzaileekin
martxan jartzen dira.

Adimen arti�zialeko tekniken bidez, Agirre irakaslearen proiektuaren
helburua da elkarrizketa sistemek erabiltzaileengandik ikasi ahal izatea,
martxan daudenean. Horrela, errendimendua hobetu egingo da
erabilerarekin, laborategian soilik entrenatu diren sistemak gaindituz.
Erronka da detektatzea erabiltzaile bat noiz dagoen pozik sistemaren
erantzunekin eta noiz ez, modu naturalean eta ez intrusiboan.

Jose Mari Uriarteren argazki kamera itzali
da

Autoak desagertzearekin batera,
animalien harrapatzeak ere murriztu egin
dira itxialdian

'Muskizko Liburutegia', eskura zure
pantailan

Arrain Azoka Birtuala, Bermeoko azoka
ospetsuari irtenbidea emateko ekimena

Koronabirusaren inguruko oinarrizko
lexikoa kaleratu du Euskaltzaindiak

MÁS NOTICIAS DE EL CORREO

Ambulatorios de Vitoria «No había salido desde marzo, pero tengo que
pincharme»

Los niños podrán dar «paseos cortos» sin ir a los parques

El postre más famoso, ahora en versión fitness.

Un niño duerme en una maleta en el pueblo de Beit Sawa, en el este de la ciudad siria de Ghouta| Descubre
más

En la región de Guipúzcoa todos estan adoptando este sistema de seguridad

La tendencia a la baja se consolida en Euskadi con 182 infectados y 22 muertos

Bilboko Konpartsak llama a celebrar este jueves desde casa «la cuenta atrás» para una Aste Nagusia que está en el aire

«Estaba cagado de miedo porque iba a debutar en San Mamés»

